
2 Mutto si celkke: allop bassen, amas čuoǯǯelæbme olbmui gasski šaddat.

3 Ja go Bethaniast læi, Simon spittalaš viesost, ja bævdest čokkamen læi, de nisson bođi, gæst alabaster litte læi čielgga, hui divras Nardus vuoidasin, ja alabaster litte nisson cuvki, ja su oaive ala dam læikoi.

4 De muttomak legje, guđek vaimostæsek æddogotte, ja celkke: man varas hævatuvui dat vuoidas?

5 Dastgo æmbo go golm čuođe ruđain dat lifči læt vuvddujuvvut, ja vaivašidi addujuvvut; ja si værratišgotte su.

6 Mutto Jesus celki: addet sunji rafhe, manne vuorjebættet di su? šiega daǥo son muo vuosstai daǥai.

7 Dastgo vaivašek alelessi din lut læk, ja go di aiggobættet, de di oaǯǯobættet ale sigjidi burid dakkat; mutto mon alelessi im læk din lut.

8 Son daǥai, mi su dakkamest læi; auddal son muo rubmaš vuoiddam læ havddadubmasis.

9 Duođai mon digjidi cælkam: gosikkenessi dat evangelium obba mailme mietta sarneduvvu, de maida dat, maid son daǥai, sunji muitton šadda sardnujuvvut.

10 Ja Judas Iskarioth, dai guoft nubbe lokkai særvest, bajemuš papai lusa manai su bættam ditti sin gitti.

11 Mutto go si dam gulle, de si illoi šadde, ja loppedegje sunji ruđaid addet; ja de son vuoǥas bættam aige bivdi.

